
GOUVÈNÈ CUOMO ANONSE NOUVO FAZ TRANSFÓMASYON PLIZYÈ MILYON 

DOLA KI ANKOU NAN BUFFALO HARBOR STATE PARK 
 

Plis aksè anplennè san parèy planifye nan zòn bòdmè Buffalo Harbor  
 

Detay pwojè a disponib la, la ak la  

 
Gouvènè Andrew M. Cuomo jodia te anonse kòmansman travay konstriksyon sou miray 
pwoteksyon ti bato pò a ak revètman nan pati sid, sa ki se pwochen faz nan 
trasfòmasyon plizyè milyon dola Buffalo Harbor State Park. Miray pwoteksyon $3.76 
milyon ak konsepsyon revètman se dezyèm faz nan amelyorasyon $15 milyon atravè 
inisyativ Buffalo Billion and NY Parks 2020 Gouvènè a pou antyèman relanse zòn dlo 
Buffalo Harbor. 
 
“Sa a se yon pwogrè enpòtan nan revitalizasyon Buffalo, yon bagay ki pral elaji aksè 
lwazi anplennè nan bòdmè a epi pote opòtinite envestisman ak rekreyasyon nan rejyon 
an,” te deklare Gouvènè Cuomo. “Mwen fyè akoz pwogrè kap kontinye nan pwojè sa, 
youn nan anpil egzanp de yon vil kap bouje.” 
 
Miray ki reyabilite a ap stabilize e lap gen ladan santye pou mache ak bisiklèt, zòn repo 
ki gen lonbraj, entwodiksyon yon platfòm pou lapèch ak ekleraj. Revètman nan pati sid 
la ap reyabilite egalman e kòm miray sa ap stabilize epi prezante plis aksè pou lapèch. 
Revètman nan pati sid la prevwa pou l fini nan ete 2016, e miray la nan otòn 2016. 
Gade dènye amelyorasyon yo la. 
 
Komisyonè Park Eta Rose Harvey te deklare: “Parks ak espas vè gen yon pouvwa 
fòmidab san parèy pou amelyore kominote yo, e mwen remèsye Gouvènè Cuomo 
paske li te defann nouvo park sa pou bèl vil Buffalo ansanm avèk pou tout chanjman 
enteresan yo kap vini.”  
 
Ane sa plis pase 107,000 moun te vizite nouvo park amelyore 190-kawotè a e pwofite 
$3 milyon nan amelyorasyon ki te deja fèt. Nouvo karakteristik sa yo gen ladan de 
paviyon piknik anplennè ki kapab kenbe 100 moun nan chak paviyon, yon teren jwèt 
destinasyon tèm notik ke kominote a venere, nouvo amèbleman park enkli espas repo 
ki gen lonbraj, ekleraj, amelyore estasyon pou netwaye pwason, peyizaj, santye pou 

mache ak renovasyon nan sèvis piblik. 
 
Depite Brian Higgins te deklare: “Ouvèti ane pase premye State park nan vil Buffalo 
te kreye yon nouvo destinasyon bò lanmè pou fanmi Lwès New York yo. Nou te kontan 
paske nou te travay etwatman avèk Gouvènè Cuomo ki te konprann valè ak vizyon 
alontèm pou transfere pwopriyete sa nan men State Parks Eta New York ki kapab. 
Envestisman enpòtan Eta bay yon gwo sipò nan elan konstriksyon Buffalo Outer Harbor 
e li pral bay piblik la nouvo opòtinite fantastik pou eksperimante bòdmè Buffalo.” 
 
Senatè Tim Kennedy te deklare: “Bòdmè Buffalo kontinye pou l vin pi bon dejou an 
jou. Yap pwopaje pawòl la sou bèl resous natirèl Buffalo, e Eta New York ap jwe wòl pa 
li kòm yon gid responsab nan revitalizasyon Outer Harbor. Apati santye bisiklèt, pou 
ogmante lapèch, a amelyore ekleraj, nouvo faz nan transfòmasyon Buffalo Harbor State 
Park la pral fè yon gwo diferans. Mwen remèsye Gouvènè Cuomo pou angajman 
kontinyèl li nan Lwès New York, e mwen remèsye Eta New York pou jesyon ekselan li 
nan pyè presye sa.” 
 
Senatè Marc Panepinto te deklare: “Pi gwo byen natirèl Buffalo kontinye 
eksperimante yon transfòmasyon tankou sa pat janm fè anvan. Grasa efò angaje 
Gouvènè Cuomo, fanmi yo ap anmezi pou pwofite aktivite lwazi yo nan zòn bòdmè a 
pandan tout ane a. Mwen ankouraje tout rezidan yo pou soti epi pwofite rezilta efò sa yo 
ansanm avèk tout sa ki gen pou vini.” 
 
Manm Asanble Crystal D. Peoples-Stokes te deklare: “Mwen ta renmen konplimante 
Gouvènè. Cuomo ak Depatman WNY State Parks paske yo te amelyore kapasite lwazi 
ak aksè park la pou Nouyòkè nan Lwès yo. Nou renemn bòdmè nou an e nou renmen 
espas vè nou an, amelyorasyon sa yo ap ede ankouraje egzèsis ak bon jan kalite lavi 
pandan lap ogmante itilizasyon park la.”  
 
Manm Asanble Sean Ryan te deklare: “Aksè piblik nan dlo se premye priyorite m pou 
devlopman bòdmè. Pwojè sa ede reyalize objektif la, e lap grandman elaji kapasite 
piblik la pou pwofite bòdmè mayifik Buffalo. Mwen remèsye Gouvènè Cuomo paske li te 
avanse avèk envestisman enpòtan sa. Yon waf eksteryè revitalize, santre sou aksè 
piblik, ap yon katalis pou kwasans nan nouvo Buffalo. Avèk Queen City Bike Ferry 
kounye a ki konnekte Canalside nan Outer Harbor, envesti nan amenajman piblik 
Buffalo Harbor State Park se yon strateji entelijan, e map rete tann pou m wè pwojè sa 
fini ane pwochen.” 
 
Sou administrasyon Gouvènè Cuomo, Eta New York ap fè yon angajman istorik pou 
amelyore ak elaji aksè a aktivite anplennè. Plan NY Parks 2020 Gouvènè a se yon 
angajman plizyè ane pou ogmante finansman prive ak piblik $900 milyon pou State 
Parks yo de 2011 jiska 2020. Bidjè Egzekitif 2015-16 Gouvènè a mete $110 milyon nan 
inisyativ sa a.  
 
Biwo Pak, Lwazi ak Konsèvasyon Istorik Eta New York sipèvize 180 pak ak 35 espas 
istorik eta a, epi gen 62 milyon moun ki vizite yo chak ane. Yon etid pa twò lontan de sa 

te jwenn New York State Parks jenere $1,9 milya nan aktivite ekonomik chak ane epi 
sipòte 20,000 djòb. Pou jwenn plis enfòmasyon sou nenpòt nan zòn lwazi sa yo, rele 
518-474-0456, oswa vizite www.nysparks.com, konekte sou Facebook, oswa swiv nou 
sou Twitter.  
 

### 
 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


